
Հոդված 1. Հայաստանի Հանրապետության 1998 թվականի հուլիսի 1-ի քրեական դատավարության օրենսգրքի (այսուհետ՝ Օրենսգիրք) 190-րդ հոդվածի՝
1. 3-րդ մասից հանել (բացառությամբ 189.1-ին հոդվածի 2-րդ մասի 3-րդ կետի) բառերը և 189.1 թվից հետո լրացնել 190 թիվը։
2. 5.1–րդ մասը շարադրել հետևյալ նոր խմբագրությամբ․
5.1. Նախաքննությունը Հայաստանի Հանրապետության քրեական օրենսգրքի 6-րդ հավելվածով սահմանված կոռուպցիոն հանցագործությունների վերաբերյալ գործերով կատարում են հակակոռուպցիոն կոմիտեի քննիչները, եթե հանցագործությունները կատարվել են Հայաստանի Հանրապետության քրեական օրենսգրքի 308-րդ հոդվածի 3-րդ և 4-րդ մասերով սահմանված պաշտոնատար անձանց կողմից՝ իրենց պաշտոնեական դիրքի հետ կապված, ինչպես նաև նույն օրենսգրքի 311․1 հոդվածի 5-րդ մասով սահմանված հանրային ծառայողների կողմից՝ իրենց ծառայողական դիրքի հետ կապված, բացառությամբ Հայաստանի Հանրապետության քրեական օրենսգրքի 308, 309 և 375 հոդվածներով նախատեսված հանցագործությունների վերաբերյալ գործերով, որոնցով նախաքննությունը կատարում են հակակոռուպցիոն կոմիտեի քննիչները, եթե այդ հանցագործությունները կատարվել են շահադիտական շարժառիթով։
Այս կարգը չի տարածվում Հայաստանի Հանրապետության քրեական օրենսգրքի 154․2, 154․9, 154․10, 161․2, 161․5, 310․1, 314․2 և 314․3 հոդվածներով նախատեսված հանցագործությունների վերաբերյալ գործերի վրա, որոնց նախաքննությունը կատարում են բացառապես հակակոռուպցիոն կոմիտեի քննիչները:
Նախաքննությունը ՀՀ քրեական օրենսգրքի 312 և 313 հոդվածներով նախատեսված հանցագործությունների վերաբերյալ գործերով կատարում են հակակոռուպցիոն կոմիտեի քննիչները, եթե հանցագործությունները կատարվել են սույն մասում նշված պաշտոնատար անձանց կաշառք տալու կապակցությամբ։
[bookmark: _GoBack]Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։
